Врз основа на член 159 од Законот за високото образование и член 142 од  Статутот на ПРВ ПРИВАТЕН УНИВЕРЗИТЕТ – ФОН
, Сенатот на Универзитетот,  на седницата од 31.10.2008 година,  го донесе следниот:

ПРАВИЛНИК

за  примена  на единствените правила за студирање според Европскиот систем за трансфер и  акумулација на кредити
 на  ФОН УНИВЕРЗИТЕТОТ

ОСНОВНИ ОДРЕДБИ

Предмет на уредување

Член 1

Со овој правилник се утврдуваат един​ствените правила за ЕКТС и преминот од една на друга студиска про​грама, како и преминот од една во друга високообразовна установа на Првиот приватен универзитет-ФОН (во натамошниот текст: Универзитетот), прифаќањето на студенти од други универзитети, како и за преминот на други универзитети. 
Цел на Европскиот кредит трансфер - систем

Член 2

ЕКТС претставува систем на академско призна​вање на студиите кој вклучува: 


инфор​мирање за студиските програми и постигнувањата на студентот;


меѓусебната доверба на факултетите во состав на Уни​верзитетот;


меѓусебно спогодување на партнер​ските установи на Универзитетот и другите универзитет во земјата и во странство; 


употребата на кредити како мерка за оптовареноста на студентот.

Со ЕКТС се овозможува:

1. мобилност на студентот на институционално, на национално и на меѓународно ниво;

2. прецизен увид во обемот на работата и изразување на оптовареноста на сту​дентот во процесот на студирање​то;

3. развивање и функционирање на ме​ханизми за перманентно следење на напредокот на студентот според ре​зултатите од учењето;

4. објективност во оценувањето и при​знавањето на резултатите од студи​рањето;

5. остварување компатибилност на сту​диските програми на институционал​но национално ниво;

6. воспоставување меѓународна мобил​ност на студентот и остварување компатибилност на студиските про​грами на интернационално ниво, спо​ред принципите на ЕКТС;

7. непречено пренесување на постига​њата на студентот од една во друга институција во земјата и во странство;

8. зголемена индивидуализација на те​кот на студирањето;

9. создавање основи за остварување на концептот на доживотно учење.

Примена на ЕКТС

Член 3

ЕКТС се применува во ост​варувањето на студиските и на предметните програми за:

1. стручно образование;

2. додипломските студии (прв циклус на студии);

3. последипломските - специјалистички​те и магистерските студии (втор циклус на студии);

4. докторските студии (трет циклус на студии);

5. доживотно образование.

Дефинирање на терминот: кредит

Член 4

Терминот кредит претставува релативна нумеричка вредност  определена по пред​метни програми, со која се опишува кван​титетот на работата на студентот во однос на вкупниот квантум на работа потребен да се совлада определена наставна програ​ма содржана во студиската програма на факултетите во составот на Универзитетот .

Определување на бројот на кредитите за една студиска година / семестар
Член 5

Бројот на кредитите го одразува опто​варувањето на студентот пресметано во време за совладување на соодветната предметна програма. 
Член 6

Бројот на кредитите се утврдува за се​која предметна програма посебно. Факул​тетите во состав на Универзитетот го ут​врдуваат бројот на кредитите во студиски​те и во предметните програми.

На изборните и на факултативните предмети им се определуваат кредити според истите критериуми како и на задолжителните.

Доделување кредити

Член 7

Предвидените кредити за секоја студиска програма се доделуваат само на оној студент кој ќе ги исполни условите за полагање и ќе ја заврши успешно пред​метната програма. 

Условите што треба да ги исполни сту​дентот за успешно завршување на пред​метната програма ги утврдуваат факултетите наведени во чл. 20  на овој правилник. 

Доделување кредитни поени  за различни видови студентски активности

Член 8

Кредитните поени може да се доделуваат и за различни видови студентски активности: успешно извршена стручна практика, из​работка или реализација на проект, настап на стручен собир и сл.


Постигнатите резулати се вреднуваат со определување бодови, oдносно поени според следните критериуми:

1. посета на предавања, активност на вежби и на семинари, задолжителна или самостојна домашна работа, успешно реализирани вежби, менторство на други студенти   и сл. максимум 10 кредитни поени;

2. извршени консултации, освоени награди или пофалници, изработен и прифатен есеј, семинарски труд и сл. максимум 10 кредитни поени;

3. изработени или реализирани проекти, писмена проектна задача, успешно реализирана практична работа, теренска работа, и сл. максимум 10 кредитни поени.




Воспоставување институционална и национална компатибилност на студиските програми

Член 9

Факултетите при подготвувањето на студиските  и на предметните  програми треба 
да овозмо​жат нивна институционална и национална компатибилност и создавање услови за премин на студентот од една на друга сту​диска програма во рамките на факултетот, односно научната установа, како и услови за премин од еден во друг факултет, од​носно научна установа, во состав на Уни​верзитетот; потоа услови за прием и премин на студенти, за премин од еден во друг факултет надвор од Универзитетот во случа​ите кога постојат факултети кои продуцираат ист или сличен профил на стручни кадри, како и за премин на студентот на факултети во странство.

Компатибилноста од претходниот став на овој член не претставува идентичност, туку усогласеност на студиските и пред​метните програми меѓу две установи кои продуцираат исти или слични профили на стручни кадри.
Член 10

Бројот на кредитите што треба да го оствари студентот за да се здобие со определена стручна подготовка е:


-најмалку 30 кредити за еден семестар,  


-најмалку 60 за една година, 


-најмалку 180 за додипломски студии (прв циклус на студии) за тригодишен циклус, 


-најмалку 240 за додипломски студии (прв циклус на студии) за четиригодишен циклус, 


- најмалку 300 кредити за постдипломски - специјалистички​ студии (втор краток циклус на студии),


- најмалку 360 кредити за постдипломски - магистерски​ студии (втор циклус на студии).
Член 11

Соодносот помеѓу задолжителните, из​борните (во струката / насоката) и опцио​ните    изборни и факултативни предмети може да изнесува до:

1. задолжителни предме​ти - од 60 % до 80 % од вкупниот фонд;

2. изборни предмети во струката / насоката - од 15 % до 30 % од вкупниот фонд;

3. опциони изборни пред​мети - до 15 % од вкупниот фонд;

4. факултативни пред​мети - до 5 % од вкупниот фонд;

Факултетот, односно научната устано​ва, во рамките на дадените пропорции, оп​ределува сооднос помеѓу предметите утвр​ден во претходниот став од овој член.


НАПРЕДУВАЊЕ НА СТУДЕНТОТ НИЗ СТУДИИТЕ
Континуирано оценување




       







Член 12


Оценувањето на резултатите на студентот се врши со следење и со вреднување на активностите од член 8 и преку два колоквиуми во семестар.


Термините за одржување на колоквиумите се истакнуваат на огласната табла на факултетот и на веб страницата на универзитетот, најмалку една седмица пред почетокот на колоквиумот.






Член 13


Вонредните студенти имаат право да полагаат колоквиуми. Во тој случај соодносот на проценти на резултати од колоквиуми и за други активности изнесува 80 спрема 20.


Член 14
Колоквиумите се изведуват писмено или според спецификите на секој факултет, наведени во чл. 20.

Ректорската управа ги определува колоквиумските седмици на почетокот на академската година.

Термините за одржување на колоквиуми се во работниот календар за тековната учебна година.

· 6 седмици предавање и учење;

· 1 подготвителна седмица пред првото тестирање;
· 1 седмица за тестирање („колоквиумска седмица“);
· 6 седмици предавање и учење;
·  1 подготвителна седмица пред второто тестирање;
· 1 седмица за тестирање („колоквиумска седмица“);
· 1 подготвителна седмица пред завршното оценување;

· 2 седмици за завршно оценување и испити.

Студент кој се јавил, но не го положил првиот колоквиум може да го преполага во текот на вториот колоквиум.


Постигнатите резулати на колоквиумите се вреднуваат со определување бодови, oдносно поени според следниве критериуми:

- прв колоквиум максимум                                                             35 поени;
- втор колоквиум максимум                                                            35 поени.

Колоквиумот се смета за положен ако се освоени минимум 18 поени.

Постигнатите резулати на колоквиумите за вонредните студенти, се вреднуваат со определување бодови, oдносно поени според следниве критериуми:

- прв колоквиум максимум                                                             40 поени;
- втор колоквиум максимум                                                            40 поени.

Вонредните студенти изработуваат семинарска работа која се вреднува со максимум 20 поени.





  Член 15

Студент кој не е задоволен од дадената позитивна оценка или кој не освоил доволен број поени за добивање позитивна оценка, полага испит во наредната испитна сесија.
Изведувањето на оценката по континуираното вреднување на постигнатите резултати на студентот се врши  во рамките на испитната сесија според вкупниот број добиени поени, добиени од студентот по сите основи.

- од 51 до 60 поени – 6 (шест)

- од 61 до 70 поени - 7 (седум)

- од 71 до 80 поени - 8 (осум)

- од 81 до 90 поени - 9 (девет)

         - од 91 до 100 поени- 10 (десет)

Член 16
Испити и испитни сесии
Се организираат три испитни сесии и тоа во: 

февруари;

 јуни;

септември .
По исклучок, на Универзитетот, односно на определени факултети, може да се организира и дополнителна испитна сесија, ако оцени координативното тело за спроведување на ЕКТС на Универзитетот дека има потреба за тоа. Во таков случај координативното тело дава образложен предлог за организирање дополнителна сесија до ректорот. Ректорот донесува конечна одлука.

Термините за одржување на испитите се закажуваат  и се истакнуват на огласната табла на факултетот и на веб страницата на Универзитетот, една седмица пред почетокот на истите.

Испитите се одржуваат писмено или според спецификите на секој факултет. 

Кога се слуша предметот континуирано во повеќе години, студентот не може да полага испит од наредната година ако не ги положил претходните испити од истиот предмет.

Студентот не може да полага испит по предмет кој не го запишал претходно, односно не го слушал. Кога испитот содржи повеќе делови, се изведува една единствена оценка. 

Оценката се изведува според критериумите наведени во чл. 8 и чл. 15. Изведувањето на оценката од испитот се врши под истите критериуми како и од континуираното оценување.

Предвремено полагање испити

    Член 17

Студентот кој има просек 8.00 или повеќе, има право на предвремено полагање испити се додека го задржува тој просек.


Просекот се пресметува на крајот од учебната година, односно по положувањето на сите испити од соодветна година. Просекот се следи по секој новоположен испит.


За предвремено полагање на испит, студентот поднесува молба за одобрувањето на истото со доказ за постигнатиот просек до деканот на соодветниот факултет. 


Освен постигнатиот просек на оцени, за предвремено полагање на испит потребно е студентот да го запишал предметот во соодветниот семестар и да слушал најмалку 30% од наставата по тој предмет.


Вонредните студенти со остварен просек на оцени 8.00 и повеќе, имаат право на предвремено полагање на испити кои ги запишале во соодветниот семестар и доколку наставата по тие предмети е исцрпена за 30%.


Испитот го закажува деканот на факултетот во согласност со ректорот.
Насочување на студентот 

Член 18

Условите и критериумите за оствару​вање на студиската програма ги утврдува факултетот. 

Условите и криериумите од претходниот став треба да овозможат насочување на студентот во смисла кои предмети прво треба да ги полага за да запише потоа други предмети кои сака да ги полага.

Премин од една во наредна година на студии





    Член 19
Студентот може да запише наредна година ако освои минимум определен број кредити од претходната година и ако ги положи фундаменталните, односно носечките предмети, ако постојат такви. Одлука за дефинирање на фундаменталните, односно носечките предмети, ако постојат такви, донесува ННС на секој факултет посебно.

Минимум освоени кредити кои се потребни за запишување на наредната година, на сите факултети во состав на Универзитетот, се определени во следните рамки:

- за запишување на втора година     –  минимум освоени 30 кредит во прва година
- за запишување на трета година     –  минимум освоени 60 кредити, од кои 30 во втора година.
       На факултетите на кои студентот се стекнува со диплома за додипломски студии со завршување на четврта година (модел 4+1 година на студии), потребниот минимум за запишување на четврта година е 90 освоени кредити од кои 30 во трета година на студии.

       Студент може да се запише на специјалистички студии во четврта односно во петта година само доколку има завршено соодветни додипломски студии од прв  циклус во траење од три или четири години зависно од моделот на студиите.

       Студент може да се запише  на мастер студии  во  петта година само  доколку  има  завршено соодветни студии од прв циклус во траење од четири години.

Студентот кој не освоил доволен број кредити за упис на наредна година, повторно ја запишува предходната година. Со повторно запишување на предходната година, студентот има право да следи настава по повторно запишаните предмети со следната генерација студенти.    

Доколку по тие предмети не се организира редовна настава на соодветниот факултет, Наставно – научниот совет на факултетот, по потреба, донесува одлука за организирање настава по тие предмети.

Исто така, во текот на семестарот во кој повторно ја запишува предходната година, студентот има право да следи настава и по предмети од годината за која не остварил услов за упис. Во текот на тој семестар студентот има право да ги полага заостанатите испити преку континуирано оценување или во февруарската испитна сесија.
Доколку врз основа на член 16 став 2 Универзитетот организира дополнителна испитна сесија во периодот на месеците Oктомври и Ноември, и по завршување на таа испитна сесија студентот оствари доволен број кредити за упис на повисока година, ја запишува повисоката година со сите права и обврски како и веќе запишаните студенти.
Доколку по завршување на февруарската испитна сесија студентот го освои минимумот определени кредити за упис на наредна година,  ја запишува годината, со сите права и обврски како и веќе запишаните студенти. 

При уписот, сите студенти пополнуваат семестрален лист во кој наведуваат кои предмети ќе ги слушаат за првпат или по вторпат или повеќе пати, според предвидената студиска програма.

За вонредните студенти во текот на секој семестар се организира посебна консултативна настава и консултации со предметните наставници.


Студентите кои имаат просек  8.00 и повеќе, може да запишат и паралелни студии на друг факултет во рамките на Универзитетот или надвор од него, или пак да запишат две паралелни насоки кога постојат такви во првиот циклус студии.


Студентот има право во текот на сту​дирањето да запише нови наставни пред​мети на факултетот, кои не се задолжи​телни за добивање определен степен стручна подготовка, како и да запише нови наставни предмети на друг факултет.
   СПЕЦИФИКИ НА ФАКУЛТЕТИТЕ
Член 20

Сите факултети на Универзитетот имаат свои специфики
- Факултет за правни науки
- Изведувување на практика (практична настава) во Министерството за правда, во правосудството и во сите други институции и организации каде се процесуира правната материја.

- Изведувањето на горенаведената практика се врши во втора година на студии.

- Задолжителна семинарска работа во втора и трета година, по предмети од правните области   кои студентот ги нема положено.
- Факултет за политички науки и меѓунаросни односи

-Изведувување на практика(практична настава) во Министерството за надворешни работи, во дипломатско - конзуларните  претставништва  на  РМ,  делегации  на  РМ  во  меѓународните организации.

- Изведувањето на горенаведената практика (ст.1) се врши во втора и трета година на студии.
- Факултет за детективи и безбедност

-По предметот Логорување се изведува практична настава во летни и во зимски услови.

-Полагањето по предметот Специјално физичко образование ќе се изведува практично.

-Студентите по завршена втора година во летниот период ќе реализираат десетдневна  

  практична обука.
- Факултет за информациски и комуникациски технологии

- Во рамките на Факултетот за информациски и комуникациски технологии е предвидена  директна практична примена на теориските спознанија.

- Полагањето се одвива на компјутер, преку правење на реални апликации и проекти  

   применливи во понатамошните професионални ангажмани.

- Предвидена е самостојна и тимска работа со располагање на современа техничка опрема.

- Факултет за економски науки
- Изведувување    на    практика  (практична  настава)  во   Министерството   за   економија, Министерство за финансии, во банки и во сите други институции и организации  каде се применува економската материја.

- Изведувањето на горенаведената практика се врши во трета година на студии, а студентите кои ќе продолжат на специјалистички студии, практична  настава посетуваат  и  во  четврта година на студии.  

- Факултет за применети странски јазици

- Испитите на Факултетот за применети странски јазици се полагаат писмено, писмено и усно, практично и практично и писмено  или  усно. За  сите предмети  кои  се полагаат  во  повеќе делови се изведува една единствена оценка.

- Студентот кој не се јавил на усниот дел, кај испити кои се состојат од писмен и од устен дел се смета дека не го положил испитот.

- Колоквиумите  и  испитите  по  предметите  кои  се  предаваат  континуирано  во години се полагаат пo нивниот редослед.


- Студентот кој ги  полага предметите  преку  континуирано оценување   може   да   освои   на   колоквиумите   најмногу  70  поени,  а  останатите  30  поени  се  предвидени  за  сите  други активности.

- На  наставната  насока  во  трета година  студентот   подготвува  една  семинарска  работа  по предметот Граматика на англиски јазик, една по книжевност, а во четврта година семинарска - семинарската работа ја изработува по предметот Методика на наставата по англиски јазик.  

- На насоката странски јазици и  бизнис  во  трета  година  студентот  избира  една  семинарска  работа   од  економските  предмети,  а  во  четврта  година   по  сопствен   избор  и  од  други  предмети.

- Факултет за спорт и спортски менаџмент

- оценувањето на Факултет за се врши теоретски  и практично (студентот треба практично да демонстрира способности и знаења) .
-  практичната настава (теренска) која содржи курсеви по скијање и летно логорување, како и планинарска тура, се задолжителни за студентите од двете насоки, а се изведуваат: 

· Планинарската тура се изведува по завршување на II семестар на една од планините во Македонија, во траење од 3 дена;     
· Курсот по скијање се изведува надвор од редовната настава, по завршување на III семестар, во траење од 10 дена; 
· Курсот по летно логорување се изведува надвор од редовната настава,  по завршување на VI семестар, во траење од 7 дена. 

МОБИЛНОСТ НА СТУДЕНТОТ

Премин во рамките на ист факултет, односно ист универзитет

Член 21

Студентот може да премине од една на друга студиска програма во рамките на ист факултет, односно во рамките на ист универзитет или надвор од него.

Критериумите за премин ги определу​ва установата од претходниот став во за​висност 

од компатибилноста на студиските програми.

Премин од еден на друг факултет, односно универзитет

Член 22

Студентот може да премине од еден на друг факултет.

Критериумите за премин ги определу​ваат установите, во зависност од компати​билноста на нивните студиски програми.

За да се оствари преминувањето на студентот, установите склучуваат меѓусе​бен договор за соработка, со кој се утвр​дуваат условите и согласноста за премин на студентот од една во друга установа.

Условите и критериумите за упис на нови студенти на додипломски, специјалистички, магис​терски и докторски студии  ги утврдува факултетот, во согласност со одредбите од овој правилник.
Меѓународна мобилнност

 Член 23

Факултетите во соработка со високообразовните установи во странство, во согласност со одредбите од овој правилник, може да утврдуваат и посебни правила за примена на ЕКТС.

Признавање и ослободување од испити при премин на студентот од еден во друг факултет, односно универзитет

 Член 24
За студентите кои по пат на префрлување од друга високообразовна институција, студиите ги продолжуваат на ФОН Универзитетот, Комисијата за признавање испити и координаторот за ЕКТС на соодветниот факултет на кој се запишува студентот, со посебно решение ја определуваат годината во која студентот ќе се запише, а врз основа на предходно положените и признаени испити во постапка утврдена со овој правилник.
При преминот од еден во друг факул​тет, односно научна установа, студентот се ослободува од полагањето, односно од сле​дењето настава по одделни предмети, доколку установите помеѓу кои се врши преминот имаат склучено договор за меѓусебна соработка, или со дозвола од ус​тановата на која се преминува, врз основа на претходен увид во содржините и бројот на кредитите за соодветните предмети, односно ис​пити, што студентот ги добил во установа​та од која доаѓа.
Признавањето на испити го врши комисија од три члена, формирана од Наставно – научниот совет на секој факултет во состав на Универзиттеот. Двајца од членовите задолжително се од редот на наставниците, а еден член е од редот на соработниците. Комисијата работи на седници, а одлучувањето го нотира во записник. 

Решенијата по барањата за признавање на положени испити ги потпишува председателот на комисијата.  
Запишување на студенти по пат на префрлување од други високообразовни установи се врши на почеток на зимскиот и на почеток на летниот семестар.

Студентот кој се префрлува ја запишува годината за која има остварено доволен број кредити за упис. 
Доколку врз основа на член 16 став 2 Универзитетот организира дополнителна испитна сесија во периодот на месеците Октомври и Ноември, и по завршување на таа испитна сесија студентот оствари доволен број кредити за упис на повисока година, ја запишува повисоката година со сите права и обврски како и веќе запишаните студенти.
КООРДИНАТОРИ НА КРЕДИТ ТРАНСФЕР  СИСТЕМОТ

Член 25

На Универзитетот, факултетите во негов состав, и по потреба на наставно-науч​ните насоки се определуваат координатори за спроведување на ЕКТС.

Координатор за примена на ЕКТС на Универзитетот
    Член 26

Координаторот за примена на ЕКТС на Универзитетот (Универзитетскиот координатор) ги применувам  ги сле​ди и ги евидентира правните, пректичните, административните и академските аспекти на ЕКТС на универзитетско ниво и оства​рува активна соработка со претставници на кооринаторите за примена на ЕКТС на факултетите и со студентите.

Врз основа на соработката со наведените субјекти за примена на ЕКТС предлага решенија за подобрување на примената на ЕКТС, измени и дополнувања на овој правилник и другите подзаконски одредби и акти што се однесуваат на примената на ЕКТС и подготвува услови за евалуација на примената на ЕКТС на Универзитетот.

Координатор за примена на ЕКТС на факултетите 

    Член 27

Координатор за примена на ЕКТС на факултетите (факултетскиот координатор) ги врши следниве ра​боти:
1. ги следи обврските на факултетите (установата) во спроведувањето на принципите и во остварување на целите (ме​ханизмите) на ЕКТС;

2. го промовира ЕКТСна факултетот ( во установата) и надвор од неа;

3. дава поддршка за практичната им​плементација на ЕКТС, како и под​дршка на внатрешните координато​ри;

4. ги информира студентите за ЕКТС;

5. ги координира коорди​наторите за примена на ЕКТС по насоки, внатрешните координатори, во процесите на подготвување, на продукција и на дистрибуција на пакетите на информации;  

6. соработува со јавните и со приватните установи кои доделуваат стипендии.
Координатор за примена на ЕКТС на одделните насоки 

      Член 28

Координатор за примена на ЕКТС на одделните насоки (внатрешен координатор) ги врши следниве работи:
1. се грижи за имплементацијата на ЕКТС на ниво на насоката;

2. остварува контакти помеѓу студенти​те и меѓу академскиот персонал;

3. ги информира студентите за ЕКТС;

4. ги снабдува студентите со пакетите на информации;

5. им помага на студентите во пополну​вањето на ЕКТС формуларите;

6. дава информации и совети за постап​ките;

7. помага на студентите при избирање на факултативните и на изборните пред​мети; 

8. помага при преминувањето на сту​дентот од една на друга студиска програма;

9. остварува комуникација и соработка со координаторите на другите насоки и факул​тети;

10. подготвува уверенија за положени испити во случаите кога студентот преминува на друга установа;

11. учествува во подготвувањето на па​кетот информации за соодветната насока;

12. обезбедува остварување универзи​тетски, национални и меѓународни контакт;

13. тесно соработува со факултетскиот координатор во сите фази од имплементацијата на КТС.
КОМИСИЈА ЗА УТВРДУВАЊЕ И ЗА ПОТВРДУВАЊЕ НА УСПЕШНОТО ЗАВРШУВАЊЕ НА СТУДИИТЕ ПОТРЕБНО ЗА ДОБИВАЊЕ ОПРЕДЕЛЕН СТЕПЕН НА СТРУЧНА ПОДГОТОВКА

   Член 29

На факултетите се формира комисија за утврдување на ус​пешното завршување на студиите потреб​но за добивање определен степен на образование. 

Комисијата ја сочинуваат координаторот на факултетот, односно на научната установа и координато​рот на внатрешната организациона едини​ца определен според доминантната насоче​ност на студентот во текот на студирање​то.      

Комисијата донесува деловник за ра​бо​та, а во согласност на деловникот дава на​ставно-научниот совет на факултетот.

ЕВИДЕНЦИЈА И ИЗДАВАЊЕ ИСПРАВИ 

Член  30

Факултетите водат евиденција на студентите и на нивниот успех врз основа на која издаваат јавни исправи: диплома, додаток на дипломата, индекс, студентска легитимација и уверение, на обрасци кои ги утврдува министерот надлежен за работите на високото образование. 

Содржината и издавањето на другите исправи: договор за студирање, пријави и сл. ги утврдува Универзитетот.

Начин на информирање

Член 31

Факултетите и научните установи се должни, заради обезбедување достапност до јавноста, транспарентност и ефикас​ност во информирањето на постојните и на идните корисници на образовни услуги, па​кетите на информации да ги изработат и да ги дистрибуираат во пишана форма пре​ку: публикации, прирачници, водачи и сл., или во електронска форма, преку: дискетни и ЦД записи, Интернет, сопствени веб-страници и слично. Заради остварување целосна ин​формираност, Универзитетот, односно факултети​те обезбедуваат соод​ветна хардверска и софтверска поддршка.

  Пакет од информации

Член 32 

За информирање на студентите и другите заинтересирани лица, Универзитетот, односно факулте​ти​те во негов состав задолжително подготвуваат пакет од информации за примена на ЕКТС кој претставува во​дач за студирање и за соработка.

Врз основа на пакетите-информации од установите од претходниот став, Уни​верзитетот подготвува единствен пакет на информации за ЕКТС на високообразов​ните установи во неговиот состав.

Содржини на пакетот

           Член 33

Пакетот на информации задолжително ги содржи следниве елементи:

1 целосна информација за Универзите​тот, 

2 информации за студиските програми кои водат до звање (општ опис и опис на поединечните курсни единици), 

3 вкупен опис на системот за оценува​ње и полагање испити, и 

4 општи информации за студентите.

Содржината на пакетот на инфор​ма​ции е  дадена во анекс на овој правилник.

Јазици на кои се изработува пакетот од информации

Член 34

Пакетот од информации се подготвува на македонски, на албански и на англиски јазик. 

Факултетите, односно научните уста​нови, по потреба, пакетот на ин​формации може да го подготват и на друг јазик, покрај јазиците од претходниот став на овој член.

ПРЕОДНИ И ЗАВРШНИ ОДРЕДБИ

Член 35

Овој правилник влегува во сила со денот на донесувањето.

АНЕКС: ПАКЕТ ОД ИНФОРМАЦИИ

СОДРЖИНА НА ПАКЕТОТ НА ИНФОРМАЦИИ

ВОВЕД - ШТО Е ЕКТС

I. ИНФОРМАЦИИ ЗА ИНСТИТУЦИЈАТА 

1 Име и адреса (адреса, тел., факс, елек​тронска пошта...)

2 Академски календар

3 Академски раководни органи 

4 Опис на институцијата (вклучувајќи вид и статус) 

5 Список на програми кои се нудат 

6 Процедури за прием / запишување 

7 Главни универзитетски процедури, на пример процедури за признавање

8 Институционален ЕКТС координатор 

II. ИНФОРМАЦИИ ЗА СТУДИСКИТЕ ПРОГРАМИ КОИ ВОДАТ ДО ЗВАЊЕ 

А) Општ опис 
-
Квалификации кои се доделуваат. 

-
Услови за прием. 

-
Образовни и професионални цели.

-
Пристапи до понатамошни студии. 

-
Структура на курсеви со дијаграм на кредити (60 годишно). 

-
Завршен испит, доколку постои тој. 

-
Правила за испити и за оценување. 

-
Факултетски/институтски ЕКТС координатор.

Б) Опис на поединечните курсни единици 
-
име на курсот,

-
код на курсот,

-
тип на курсот,

-
степен на курсот,

-
студиска година,

-
семестар, 

-
број на кредити, 

-
наставен кадар,

-
цели на курсот искажани во вид на образовни излези и компетенции, 

-
предуслови,

-
содржина на курсот,

-
библиографија,

-
наставни методи и методи на учење,

-
методи на оценување,

-
јазик на кој се изведува наставата.

III. ОПШТИ ИНФОРМАЦИИ ЗА СТУДЕНТИТЕ 

-
Трошоци за студирање. 

-
Животни трошоци. 

-
Сместување. 

-
Оброци. 

-
Здравствени услуги. 

-
Услуги за лица со специјални потреби. 

-
Осигурување. 

-
Финансиска помош за студентите. 

-
Студентски прашања.

    - Простории за студирање. 

-
Меѓународни програми. 

-
Практични информации за мобилни студенти.

-
Курсеви по јазик. 

-
Практикуми. 

-
Спортски терени. 

-
Воннаставни и слободни активности. 

-
Студентски сојузи.





            



  Р Е К Т О Р





     
      проф. д-р Александар Николовски
� Во понатамошниот текст ФОН Универзитет


� Во понатамошниот текст ЕКТС

